
"ጸንብል መበል 26 ዓመት ናጽነት ኤርትራ" 
አብ ከተማ ካርልስሩ  ሃ/ጀርመን 

          ብዕለት 13:05:2017 ተቐማጦ ካርልስሩሀን ከባቢኣን ኣብ ትሕቲ "ብርሃን ደርማስ ምዕባለ" ዝብል ተማ: ድሙቕን ዕዉትን ጽንብል መበል 26 ዓመት ነጻነት ኤርትራ ኣካይዶም። ኣብዚ ኣሰታት 150 ኤርትራውያንን ጀርመናውያንን ዝተረኽቡሉ ጽንብል: ናይ ህጻናትን: መንእሰያትን ኣዴታትን መደባት ብምቕራበ: ነቲ በዓል ድምቀት ሂቡ።  መደብ ጽምብልን ብዝኽረ ስማእታት ብድሕሪ ምኽፋት ፡  መግለጺ በዓል፣ ብኣቦ ወንበር ማሕበረኮም፣ ኣቶ ሚኪኤል ኪዳነ ተኸፊቱን ተነቢቡን። ስዒቡ ነዛ ክብርቲ መዓልቲ ንምጽንባል ካብ ህጻናት ክሳብ ብዕድመ ዝደፍኡ ኣቦታትን ኣዴታትን: ፍሽኽታን ሓጎስን፣ ሓበንን ፍቕርን፣ ስኒትን ሓድነትን፣ ጽንዓትን ልዑል ሃገራውነትን ብዘንጸባርቕ ገጽ ተሳቲፎሞ።  ኣብዚ ዝተገብረ ሰሚናር ኣቦ ወንበር ማሕበር ስንኩላን ሓርበኛታት ኤርትራ ሽቱትጋርት ኣብ ጀርመን ብኣቶ ሑሴን ከሊፋ ኢድሪስ (ሳሕበይ) ከምኡ ውን ብኣቶ ተወልደ ተስፋይ ተሳቲፎም: መጻኢ ፕሮጀክትታቶም ንህዝቢ ክሕብሩን ከላልዩን ብምኽኣሎም: እቲ ጽንብል ተወሳኺ ድምቀት ረኺቡ።  ብሙዚቃን ደርፍታትን ምሉእ ምሸት ንህዝቢ ወኑ ንኸውጽእ ከዘናግዑ ዘምሰዩ ተቐማጦ‘ታ ከተማ ዝኾኑ " ኣውገት ባንድ" ን "ዲ ጀይ ናሆም" ን ድማ: ነቲ ጽንብል ኣብ ጥርዙ ኣብጽሑዎ። ኣብ መደምደምታ ተኻፈልቲ ብዓል ከም ወትሩ ብውህደትን ስኒትን ፍቕርን ብምድፍናቕን ብምፍልላይ ፡ ወግዓዊ ጽንብል  ናጽነት ጽምብል ብሩራዊ እዮቤልዩ ናጽነት ኤርትራ ኣብ ከተማ ካርልስሩሀን ብምዕሩግ ኣገባብን ብዉዕዉዕን ልዑል ሃገራዊ መንፈስ ተዛዚሙ ።  ዓወት ንሓፋሽ። ሃገራዊ ሽማግለ ከተማ ካርልስሩሀን ከባቢኣን 
 


